
GOVERNOR CUOMO ANONSE YON ÈD $1 MILYON POU AJANS UPSTAE K AP FÈ RESPEKTE LALWA YO 

KAPAB REDWI KRIM.   

 

Operation IMPACT Tools pou ede ajans ki pi piti yo k ap fè respekte lalwa pou lite kont krim. 

 

Gouvènè Andrew M. Cuomo te anonse jodia disponibilite finansman yon $1 milyon eta pou ede ti ajans 

k ap fè respekte lalwa yo, nan zòn iben yo, vil ki pi piti yo ak kominote riral yo nan Upstate New York 

avèk efò pou yo redwi, rezoud ak prevni krim.   

 

“Avèk sibvansyon pou Operation IMPACT Tools sa yo, Eta ap bay asistans a kominote ki pi pitit yo pou 

lite kont krim,” Gouvènè Cuomo te deklare. “Pwogram sa vize pou ede ajans k ap fè respekte lalwa yo ki 

gen resous limite nan ankouraje inisyativ tankou patenarya ak pataje done ak enfòmasyon.  Sibvansyon 

sa yo pral ede rann lari ak katye nou yo ansekirite, epi mwen ankouraje ajans lokal yo pou aplike pou 

finansman sa a.” 

 

Sibvansyon Operation IMPACT Tools yo disponib pou ajans k ap fè respekte lalwa yo nan 40 rejyon nan 

Upstate ki pa otreman kouvri pa Operation IMPACT, sa ki bay finansman pou redwi zam ak lòt krim 

vyolan nan 17 rejyon ki konte pou 80 pousan nan krim ki rapòte nan eta andeyò vil  New York. Ajans yo 

ki nan 17 jiridiksyon IMPACT ki poko finanse atravè pwogram sa  egalman elijib pou aplike pou 

sibvansyon Tools. 

 

Operation IMPACT Tools vize pou ankouraje ajans k ap fè respekte lalwa yo nan jiridiksyon ki pi pitit yo 

pou itilize kat konpozan debaz nan pwogram Operation IMPACT  – patenarya aktif;  delè rezonab; done 

egzat sou krim, pataje enfòmasyon; ak estrateji efikas  – pou redwi krim vyolan nan kominote yo. 

Toulède pwogram yo administre pa Sèvis Divizyon Jistis Kriminèl Eta  (DCJS). 

 

Ajans yo ka aplike pou jiska $50.000 nan finansman sibvansyon.  Inisyativ ki te ka konsidere pou 

finansman IMPACT Tools  gen ladann: 

• Operasyon ranfòsman/envestigasyon: sa ki gen lann demann pou finansman lè siplemantè pou 

operasyon ak patwouy tankou patwouy ki dirije ak manda arestasyon;   

• Koleksyon ADN nan sèn krim nan pou amelyore envestigasyon sou ka sa yo; 

• Vyolans Domestik: Estrateji pou adrese rediksyon nan relasyon patnè entim; ak  

• Efò Plizyè- Ajans: Demann ki gen ladann patenarya ant biwo k ap fè respekte lalwa yo ak  biwo 

libète pwovizwa yo ak depatman pwobasyon, pa egzanp.   

 

Ajans k ap fè respekte lalwa yo nan nivo lokal ak rejyon ankouraje pou fè patenarya youn ak lòt, ak 

patenarya avèk òganizasyon a bi non likratif yo egalman pral kalifye pou finansman an.   Chak aplikasyon 

dwe akonpaye avèk yon lièt sipò ki soti nan men avoka distri a pou rejyon k ap aplike a.    

 

Plis pase  $4,2 milyon te bay pou  98 minisipalite depi pwogram IMPACT Tools la te kreye nan ane  2005. 

Aplikasyon pou finansman yo dwe soumèt nan dat Madi 26 Novanm.  sibvansyon sa yo pwograme pou 

yo bay nan kòmansman ane  2014.  

 

DCJS (www.criminaljustice.ny.gov) se yon ajans sipò jistis penal ki gen plizyè wòl ak divès responsablite, 

tankou ranmasaj ak analiz enfòmasyon sou krim nan tout eta a; konsèvasyon enfòmasyon sou dosye 

kriminèl ak dosye anprent; sipèvizyon administratif bank done ADN eta a, nan yon patenarya ak Lapolis 

Eta New York; administrasyon lajan pou  jistis penal onivo federal ak eta; sipò pou ajans ki asosye ak 

jistis penal atravè eta a; ak administrasyon Rejis Ofansè Seksyèl eta a. 

